
«Fundamentum» – il patg da Brunnen
Il 1935 è vegnida organisada ina con-
currenza tranter ils picturs da la Svizra
Centrala per la decoraziun da la fatscha-
da meridiunala dal Museum dal patg fe-
deral en construcziun. «Ils participants
stuevan d’ina vart stabilir la relaziun te-
matica cun l’edifizi dal Museum, quai
vul dir tranter auter cun ils patgs federals
e cun las bandieras, e respectar da l’autra
vart la surfatscha delimitada gia en ils
plans» (Stutzer) .
L’emprim premi ha gudagnà il pro-

ject «Fundamentum» da l’Uranais
Heinrich Danioth (1896–1953) .
Si’ovra en colurs mineralas «Keim» fur-

ma in’unitad;
igl è difficil da
separar ils di-
vers elements
figurativs. La
tematica da
l’engirament
dals Confe-

derads cundiziunava la cumposiziun, las
colurs han tuttas lur significaziun speci-
fica e l’entira cumposiziun stat en stretga
relaziun cun l’architectura. La fundazi-
un da la Confederaziun è represchenta-
da en maniera bain ponderada tenor la
concepziun dal temp: al center sa chat-
tan ils umens dals trais chantuns origi-
nars cun lur mastrals; a dretga ils
bandierels dad Uri, Sviz e Sutsilvania; a
sanestra il salter cun il Patg federal ed il
scrivant; en la bartga la mamma e la fig-
lia cun l’uffant, simbols da la famiglia
sco cella fundamentala dal stadi; en pli
ils guardians, ina persunificaziun da la
voluntad da defensiun da la giuvna
Confederaziun; la muntogna, il guaud
ed il lai, furman ils elements cuminaivels
da las trais regiuns.
Tranter la proclamaziun da la decisi-

un da la giuria, l’october 1935, e l’inau-
guraziun dal Museum il 1 . ed ils 2
d’avust 1936 hai dà discussiuns ordvart
animadas concernent l’ovra d’art tscher-
nida. Da differentas varts han ins em-
pruvà d’impedir cun tut ils meds
pussaivels la realisaziun dal «Fundamen-
tum». Questa campagna subjectiva ed
emoziunala, iniziada da circuls da Sviz e
vegnida fatga, surtut da vart dals adver-
saris, en maniera virulenta ed offensiva.
Ni l’approvaziun dal cusseglier federal
Philipp Etter e da l’architect JosefBeeler
ni las explicaziuns da l’artist sez n’han
pudì pacifitgar ils spierts agitads. La po-
lemica ordvart violenta s’explitga per
part er tras la tema dal pievel da la sma-
natscha da l’ost, en consequenza da la
quala l’art modern e progressiv vegniva
diffamà sco «ester al pievel» u «bolsche-
vic». Perfin il cusseglier federal Etter è
vegnì accusà da «tendenzas culturalas da
tempra bolschevica». Il gust artistic ve-
gniva identifitgà cun l’engaschament
ideologic. Grazia al sustegn dal directur
dal Departament federal da l’intern ed a
l’influenza d’ina part da la pressa da la
Svizra Centrala ha Danioth tuttina pudì
realisar si’ovra.

En il portic
Il bist da Danioth: Ovra en bronz da Jo-
sef Bisa (1908–1976) da Brunnen.

Heinrich Danioth e JosefBisa eran buns
amis. Els sa scuntravan savens, discuta-
van da lur ovras, da lur preoccupaziuns
persunalas e da lur experientschas. Su-
enter la mort da Danioth è Bisa vegnì
incumbensà da crear in bist dal pictur. Il
bist da bronz è vegnì expost il 1954 en la
chasa communala dad Altdorf. L’Asso-
ciaziun Bisa da Brunnen, responsabla
dapi il 1977 per il mantegniment e la
tgira da l’ierta artistica da lur famus
cumpatriot, ha pudì acquistar dal re-
lasch da Josef Bisa il model en gip dal
bist da Danioth. Cun la permissiun da la
regenza uranaisa ha ella laschà far da
Franco Amici a Mendrisio ina copia da
bronz e l’ha emprestà il 1985 al Muse-
um dal patg federal. Uschia sa chatta il
visitader, che contempla la capodovra
monumental dal grond artist uranais, a
paucs pass da ses bist. La posiziun signi-
ficativa dal bist, creà en memoria amica-
bla, exprima l’uniun creativa dals dus
artists.
L’ovra dal sculptur da Brunnen sa

distingua tras la «forza expressiva,
1 ’omissiun da detagls inutils, la concen-
traziun a l’idea fundamentala. . . la domi-
nanza da la tensiun e la vasta
cumpensaziun » (Hans Schumacher) .
La forza d’expressiun e la capacitad
d’animaziun eran ordvart impurtantas a
Bisa. Si’ovra ha in effect profund. Il Mu-
seum dal patg federal posseda da Bisa
anc la statua dal «Bälzi», il mat che cha-
mina, ed in pitschen reliev en regur-
dientscha al servetsch activ dal 1940,
expost en il parc.
Eidgenössischer Kreuzweg: Il sculptur e
plasticher Josef Rickenbacher
(1925–2004) da Steinen, ha creà il 1984
ina via da la Svizra cun crappa e blocs,
in’istorgia plastica da la Confederaziun
sut l’ensaina da la crusch. Las quattor-
desch plattas da bronz stabileschan bun-
amain da sez la relaziun cun la «via da la
crusch». La crusch simbolisescha a me-
dem temp la vopna svizra ed il salit cris-
tian. Ella daventa la «crusch en la
crusch».
L’artist exprima en ina simplicitad

conscientamain simbolica ses pensar
fundamental dond en moda significati-
va ils impuls a la reflexiun ed a la medi-
taziun davart la via percurrida e quella
ch’ins vegn anc a stuair enchaminar. La
disposiziun severa da las plattas rectan-
gularas, exequidas en furma da bandie-
ra, n’è betg casuala; ella maina a la sala
dals patgs federals. Il sculptur anticipe-
scha en bronz ed en ses linguatg quai
ch’ils documents e las bandieras da la sa-
la expriman en pergiamina e saida: il
destin cuminaivel sut l’ensaina da la
crusch.
«Bälzi»: Il Departament da construczi-
un dal chantun da Sviz ha organisà il
zercladur 1935 ina concurrenza per la
realisaziun d’ina figura plazzada sin ina
funtauna en la halla d’entrada dal Muse-
um dal patg federal. JosefBisa da Brun-
nen ha gudagnà l’emprim premi cun ses
«Bälzi», il mat che chamina. La plastica
omogena da 90 cm autezza s’adatta bain
al spazi disponibel ed a la furma da la
funtauna. Il 1941 han ins stuì spustar la
funtauna cun la statua, «perquai ch’ella

avess diminuì l’effect da la pictura da
Barraud» e rendì umid il vestibul. Il
«Bälzi» è vegnì mess sin in piedestal da
granit en l’arcada. Qua para el però in
pau pers; malgrà sia cumparsa decisa
guarda il mat malsegir vers il grond parc
sin la sculptura monumentala intitulada
«Wehrbereitschaft».
Chanuns: Il dus chanuns dal 1747 èn
vegnids creads per incumbensa dal mas-
tral e schef da l’arsenal Franz Xaver
Wüerner en la cularia da Franz Ludwig
Keiser a Soloturn. Els èn vegnids utili-
sads il 1798 en la battaglia cunter ils
Franzos.
L’entrada da l’edifizi principal, la porta
da las vopnas: La ferramenta artistica da
la porta da ruver a trais alas è in regal da
la regenza da Basilea-Citad a l’occasiun
dal 650avel anniversari da la Confe-
deraziun. Cun intermediaziun da l’ar-
chitect Beeler han ils scolars da la scola
svizra da serrers, ina secziun da la scola
professiunala da Basilea, stgaffì, sut la
direcziun da lur magister Franz Herger,
las 22 vopnas dals chantuns ed ils orna-
ments. Las vopnas figuradas han ina pa-
raid davos. Ils models en gip per las
vopnas formalmain las pli difficilas ha
creà ina classa da sculptura da la scola
professiunala da Basilea, sut la direcziun
dadOtto Meyer.

Halla d’entrada
e sala dals patgs federals

Halla d’entrada, «Bruder Klaus»: Questa
pictura murala impressiunanta da frà
Clau da Flia è in’ovra dal pictur gene-
vrin Maurice Barraud (1889–1954) .
Barraud ha purtà a la pictura svizra ina
cumponenta specificamain romanda
che sa manifestescha «en la grazia ed ac-
cessibilitad immediata da las picturas».
Si’ovra è multifara: ella va da l’art grafic
– che Barraud dumogna senza paregl – a
l’art pictural, savens influenzà da la lit-

teratura, a las impressiuns da viadi, a la
mitologia e religiun fin al tema predo-
minant da la figura feminina. Ses pli
grond svilup ha el dentant fatg en la pic-
turamurala.
Barraud ha tschernì per la pictura en

la halla d’entrada dal Museum la figura
simbolica dal protectur da noss pajais,
represchentà qua sco guardian dals patgs
federals. Il project da Barraud ha guda-
gnà l’emprim premi d’ina concurrenza,
a gronda satisfacziun da ses iniziant, il
cusseglier federal Philipp Etter. El aveva
sugerì al Cussegl federal d’offrir
quest’ovra al chantun da Sviz a l’occasi-
un dal 650avel anniversari da la Confe-
deraziun.
Il sontg Clau da Flia, ina figura im-

purtanta da l’istorgia svizra, descritta
memia savens sco eremit in pau curius
dal Ranft u sco pacifitgader a la Dieta da
Stans il 1481 , era en realitad cusseglier,
derschader e chapitani da la Sutsilvania,
daventà en il decurs dal 15avel tschien-
taner in’autoritad morala d’emprim ur-
den. Sia uraziun, ses pled e ses cussegl
eran zunt stimads tant dals chantuns
confederads sco er da blers prinzis e da
bleras citads. Mo uschia pon ins chapir
sia capacitad da reconciliar ils Confe-
derads en discordia suenter las guerras
da Burgogna. Barraud ha exprimì a mo-
da excellenta quest aspect da l’eremit dal
Ranft cun represchentar il 1941 in geni
modern dal pievel svizzer sco guid che
admonescha ed avertescha.
La sala dals patgs federals, «L’engirament
dalRütli»: Il 1940 ha publitgà il Depar-
tament federal da l’intern il resultat da la
concurrenza per las picturas muralas dal
Museum dal patg federal. L’incumbensa
per la gronda pictura murala en la sala
dals patgs federals è vegnida surdada a
Walter Clénin da Ligerz (1897–1988) .
Il tema da l’ovra difficila e pretensiusa
era exponida en la sala dals patgs fe-

derals: l’engirament dals Confederads.
Sin tut la largezza stat la massa dals

«coniurati», orientads vers ils aspecta-
turs, cun il maun dretg en posiziun da
l’engirament. Els na prestan betg sara-
ment a lur patruns che sa chattan davant
els, ma mintgin exprima si’atgna volun-
tad da restar liber en etern. Pronts a sa
sacrifitgar per l’allianza, per lur patria.
«L’accentuaziun da la dimensiun ori-
zontala da la scena da l’engirament tras
la disposiziun da la gruppa en la largezza
signifitga l’obligaziun vers l’entir pievel
– l’obligaziun visavi il Suprem vegn
simbolisada en la dimensiun verticala
dals mauns che prestan il sarament e dal
geni en l’aria sur la scena» (text da Clé-
nin a l’occasiun da la festa d’inaugurazi-
un il l. d’avust 1947) . Ils umans dal
preschent duain star quiets davant
quest’ovra per udir meglier las vuschs
dal passà: uschia ha interpretà a la me-
dema occasiun il president da la Confe-
deraziun Philipp Etter la grondiusa
scena da l’engirament.
Durant set onns ha Clénin empruvà

da chattar la soluziun adattada. El ha
profità da mintg’occasiun per far skizzas
d’umans e figuras, per chattar ils carac-
ters tipics per la gruppa circumdanta. Il
colorit da las bandieras furma l’element
essenzial dal «fresco buono». En questa
maniera ha Clénin cuntanschì l’armo-
nia tranter la colur e la disposiziun dal
spazi entir.

En il parc
«Wehrbereitschaft»: Il sculptur Hans
Brandenberger (1912–2003) da Turitg
ha realisà l’ovra entitulada «Wehrbereit-
schaft». Sin proposta d’in industrial
svizzer domicilià a l’ester ha ina associa-
ziun da Svizzers a l’ester finanzià suenter
la «Landi» la reelavuraziun da la statua
tras l’artist, l’exposiziun dal 1941 en il
parc dal Museum a Sviz e la figura en
bronz. Il regal generus per il 650avel an-
niversari da la Confederaziun è vegnì
surdà uffizialmain il 1 . d’avust 1941 .
L’artist ha designà sco original il cul en
bronz realisà l’enviern 1941 /42 suenter
in’ulteriura elavuraziun. El ha mantegnì
mo il chau da la figura da gip exposta a la
«Landi», tut las autras parts èn vegnidas
destruidas.
Il monument, numnà a Sviz il

«Wehrmann», ha in’autezza da 5,8 m e
stat sin in piedestal da granit dal Got-
tard da 2,9 m autezza. Sin las quatter
varts dal sochel è stgalprà en las quatter
linguas naziunalas il cuntegn essenzial
dal Patg federal dal 1291 . Sin giavisch
dal cussegl pitschen dal chantun Gri-
schun han ins utilisà l’idiom da la Sur-
selva per l’inscripziun rumantscha.
Il monument en sia grondezza e sim-

plicitad vigurusa e cun sia tenuta fitg
realistica è senza dubi ina perditga elo-
quenta dals onns plain tensiun da sia
creaziun. La sculptura da bronz «Wehr-
bereitschaft» po vegnir considerada sco
ina lavur atemporala en noss stadi cun sia
politica generala basada sin il princip da
la defaisa naziunala armada. Il «Wehr-
mann» è daventà ina part integrala dal
Museum dal patg federal e da Sviz.
Zäch: Crap commemorativ dal ser-
vetsch activ da la cumpagnia da fisiliers
da muntogna III/72 (cumpagnia
«Zäch») . Il reliev è vegnì creà dal sculp-
tur JosefBisa durant il servetsch activ da
mars ed avrigl 1940. El represchenta in
schuldà da Sviz en chamischa da pastur
e cun il palfier en maun, occupà cun la-
vurs da fortificaziun en la regiun da
Dietikon.

